
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 29 ta’ Settembru, 2016

Kawza Nru 91

Rik. Nru. 215/07JRM

Maria Colette PISANI
VS

NOVALABS LIMITED (C — 22146) u Dr Victor Scerri u P.L. Victor
Bugeja b’degriet tal-15 ta’ Frar, 2002, nominati kuraturi deputati biex
jirrapprezentaw lil Godfrey Vella

[I-Qorti:

Rat ir-Rikors Manhluf imressaq fis-27 ta’ Frar, 2007, li bih u ghar-ragunijiet
hemm imfissra, I-attri¢i talbet li din il-Qorti (a) ssib li hija ghandha sehem
ta’ nofs mhux maqgsum mill-post b’numru disgha u tletin (39) Triq il-Knisja
I-Qadima, s-Siggiewi; (b) issib li ghalhekk is-subbasta numru mija u

sebgha tal-elfejn u hamsa (107/05) mitluba mill-kumpannija mharrka
b’ezekuzzjoni ta’ sentenza miksuba kontra |-imharrek |-iehor Geoffrey
Vella ghall-bejgh tal-imsemmi post u kif ukoll I-atti kollha relattivi u
konsegwenti ghall-imsemmija subbasta ma jiswewx u huma bla effett
legali u biex taghti dawk I-ordnijiet mehtiega ma’ din id-dikjarazzjoni.
Talbet ukoll I-ispejjez, maghduda dawk minnha minfuga biex ressqet ir-
rikors ghat-twaqqif tas-subbasta msemmija;

Rat id-degriet taghha tat-2 ta’ Marzu, 2007, li bih ordnat in-notifika tal-
atti lill-imharrkin u tat direttivi lill-attrici ghat-tressiq tal-provi min-naha
taghha;

Rat it-Twediba Mahlufa mressga mill-kumpannija mharrka fit-13 ta’
Marzu, 2007, li biha u ghar-ragunijiet hemm imfissrin, lagghet ghall-
azzjoni attri¢i billi galet li |-post li dwaru talbet il-bejgh b’subbasta
jaghmel parti mill-komunjoni tal-akkwisti li kien hemm bejn I-attrici u I-
imharrek Geoffrey Vella u hekk baga’ minkeja I|-kuntratt tal-firda
personali bejniethom. Minbarra dan, id-dejn kanonizzat bis-sentenza
moghtija favuriha kien dejn tal-komunjoni tal-akkwisti ghaliex tnissel fiz-
zmien li l-attrici u l-imharrek Vella kienu ghadhom mizzewgin u mhux
mifruda legalment. Ziedet tghid li l-attri¢i kienet taf bir-rabta li zewgha
kellu mal-kumpannija li maghha kien jahdem ghaliex hija stess kienet
danlet garanti ghalih f'self li I-kumpannija kienet hadet minghand bank
kummercjali. Fuq kollox, I-attrici ma tistax tressaq I-ilment taghha biex
thassar is-subbasta b’din il-kawza, ladarba naqgset |i taghmel dan fiz-
zmien xieraq;

Rat in-Nota mressqga mill-attrici fis-16 ta’ April, 20077, flimkien mad-
dokumenti mehmuzin maghha;

Rat in-Nota mressga mill-attrici fil-21 ta’ Mejju, 20072, bix-xhieda taghha
faffidavit mehmuz maghha;

Rat id-degriet taghha tat-23 ta’ Mejju, 2007%, li bih lagghet talba
maghmula mill-attrici b’rikors taghha tat-22 ta’ Mejju, 2007, biex I-atti tas-
Subbasta numru 107/05 jindiebu quddiem il-Qorti;

Rat in-Nota mressga mill-attrici fil-31 ta’ Lulju, 2007°, bix-xhieda
faffidavit u provi dokumentali mehmuzin maghha;

Rat id-degriet taghha tas-7 ta’ Awwissu, 2007°, |i bih gieghdet il-kawza
fuq il-Lista tal-Kawzi ta’ Qabel is-Smigh (‘pre-trial’) u hatret lill-Avukat
Maria Dolores Gauc¢i bhala Assistent Gudizzjarju biex tmexxi dak I-
istadju tal-kawza;

Rat ix-xhieda mismugha mill-Assistent Gudizzjarju u |-provi dokumentali
mressgin mal-istess xhieda;

Rat it-Twegiba Mahlufa mressqa fid-29 ta’ April, 2009, mill-Kuraturi
Deputati mahtura biex jidhru ghall-imharrek Geoffrey Vella li biha lagghu
ghall-azzjoni attrici billi galu li ma kienu jafu xejn dwar il-kaz, u zammew
shan il-jeddijiet taghhom li jressqu e¢cezzjonijiet ohrajn aktar ’il quddiem
jekk ikun il-kaz;

Rat id-degriet taghha tat-28 ta’ Settembru, 2009’, li bih gieghdet il-kawza
fuq il-Listi tal-Kawzi ghas-Smigh;

Rat ig-Nota ta’ Sottomissjonijiet imressqa mill-attri¢i fit-30 ta’ Novembru,
2009°;

Rat in-Nota ta’ Sottomissjonijiet imressqa mill-kumpannija mharrka fit-13
ta’ Jannar, 2010°, bi twegiba ghal dik maghmula mill-attrici;

Semghet it-trattazzjoni ulterjuri tal-avukati tal-partijiet;

Rat |-atti kollha tal-kawza u kif ukoll dawk tal-Atti tas-Subbasta Numru
107/05 li ngabu quddiemha;

Rat id-degrieti li bihom halliet il-kawza ghas-sentenza;
Ikkunsidrat:

llli din hija kawza ghat-twaqqif u t-thassir ta’ bejgh b’irkant ordnat minn
Qorti. L-attri¢i trid li jinzamm u jitwaqgqgaf il-bejgh b’subbasta ta’ dar
mitlub mill-kumpannija mharrka b’ezekuzzjoni ta’ sentenza li bis-sahha
taghha hija kienet kanonizzata kreditri¢i tal-imharrek I-iehor u baga’ ma
hallashiex. L-attri¢i tghid li d-dejn li kien kanonizzat ma kienx dejn tal-

komunjoni tal-akkwisti u d-dar ma kenitx kollha tad-debitur zewgha,
imma nofsha kienet taghha ghaliex id-dar inkisbet matul iz-zwied. Trid
ghalhekk li I-Qorti ssib li hija sidt nofs id-dar u li jitwagqgaf il-bejgh mitlub
mill-kumpannija kreditrici;

llli ghal din l-azzjoni I-kumpannija mharrka (minn issa 'l hemm imsejha
“‘Novalabs”) lagghet billi galet li I-post li dwaru talbet il-bejgh b’subbasta
jaghmel parti mill-komunjoni tal-akkwisti li kien hemm bejn I-attri¢i u I-
imharrek Geoffrey Vella u hekk baqga’ minkejja I|-kuntratt tal-firda
personali ta’ bejniethom. Minbarra dan, id-dejn kanonizzat bis-sentenza
moghtija favuriha kien dejn tal-komunjoni tal-akkwisti ghaliex tnissel fiz-
zmien li l-attrici u l-imharrek Vella kienu ghadhom mizzewgin u mhux
mifruda legalment. Ziedet tghid i l-attrici kienet taf bir-rabta li Zewgha
kellu mal-kumpannija li maghha kien jahdem ghaliex hija stess kienet
danhlet garanti ghalih f'self li I-kumpannija kienet hadet minghand bank
kummercjali. Fuq kollox, I-attrici ma tistax tressaq I-ilment taghha biex
thassar is-subbasta b’din il-kawza, ladarba naqgset |i taghmel dan fiz-
Zmien xieraq;

lIli ghal dak li jirrigwarda [-fatti_rilevanti li johordu mill-atti tal-kawza
jirrizulta i fil-11 ta’” Awwissu, 1990 l-attrici zzewget lill-imharrek Geoffrey
Vella. L-imharrek Vella xtara I-fond 39 u 40 (gabel numru 36), Triq il-
Knisja I-Qadima, Siggiewi, b’kuntratt pubbliku tal-1 ta’ Marzu, 1993, fl-atti
tan-Nutar Anthony Grech Trapani'®, u dan taht il-patti u I-kundizzjonijiet
hemm imsemmija u bil-pertinenzi kollha tieghu. Il-post kien jintuza mill-
attrici u mill-imharrek Vella bhala d-dar taz-zwieg taghhom;

llli I-imharrek Vella dahal jahdem ma’ Novalabs ghal zmien indefinit
bhala ‘sales director’ b’sehh mit-2 ta’ Jannar 1998, u wara xi zmien,
kiseb sehem ta’ wiehed minn hamsa (‘/s) tal-ishma tal-istess
kumpannija’*. Fl-14 ta’ Jannar, 1998', martu l-attrici dahlet garanti
mieghu ghas-somma ta’ hamsin elf lira Maltin (LM50,000) ghal facilita’
ta’ overdraft li Novalabs kienet hadet minghand bank kummer¢jali'®;

[lli I-attrici u I-imharrek Vella nfirdu permezz ta’ kuntratt ta’ firda personali
bonarja tat-30 ta’ Settembru, 1999, fl-atti tan-Nutar Anthony Grech
Trapani, u xoljew il-komunjoni tal-akkwisti, izda I-post 39, Triq il-Knisja I-
Qadima, fis-Siggiewi hallewh in komun bejniethom sakemm isibu |-bejgh
tieghu. Permezz tal-istess kuntratt, I-imharrek Vella assenja lil martu I-

attrici ghaxra fil-mija (10%) tal-ishma tal-klassi “B” li huwa kien kiseb
fNovalabs flimkien mal-jedd li tir¢ievi d-dividends fughom;

[lli I-imharrek temm I-impieg tieghu minn ma’ Novalabs fl-14 ta’ Dicembru
2001;

llli wara li Novalabs fethet kawza kontra I|-imharrek Vella fl-20 ta’
Dicembru 2001, b’sentenza tal-Prim’Awla tal-Qorti Civili tat-13 ta’ Gunju,
2005", hu gie kundannat ihallasha sebgha u ghoxrin elf tmien mija u
erbgha u hamsin Liri Maltin (LM27,854) bhala danni talli gabad u temm
il-kuntratt tal-impieg tieghu bla ma ta avviz ta’ sitt xhur kif stipulat fil-
kuntratt tal-ingagg. L-imsemmija sentenza saret gudikat;

llli Novalabs nediet pro¢edura biex tezegwixxi I-imsemmija sentenza, fis-
27 ta’ Ottubru, 2005, billi ressget rikors quddiem din il-Qorti, li bih talbet
il-bejgh bis-subbasta tal-imsemmi fond, wara li ippremettiet li huwa
proprjeta’ esklussiva tal-imharrek debitur taghha Vella'®;

[lli din il-Qorti (diversament presjeduta), fuq talba tal-attri¢i b’rikors tal-15
ta’ Gunju, 2006, biex titwaqqgaf is-subbasta’’, b’digriet tal-20 ta’ Frar,
20078, ordnatilha sabiex, jekk jidhrilha, tipprocedi skond il-ligi u
ghalhekk hija fethet din il-kawza fis-27 ta’ Frar 2007. B’degriet moghti
fis-6 ta’ Marzu, 2007"°, il-Qorti gatghetha li tissospendi s-subbasta
sakemm tingata’ din il-kawza;

lIli ghal dak li jirrigwarda |-konsiderazzjonijiet ta’ natura legali marbutin
mal-kaz, xieraq jinghad li bl-azzjoni taghha I-attri¢i timmira li tikseb zewg
rizultati. Fl-ewwel lok, trid li I-Qorti ssib li hija ghandha sehem ta’ nofs
mid-dar li Novalabs talbet li tinbiegh b’subbasta; fit-tieni lok, trid li s-
subbasta ma tiswiex u hija minghajr ebda effett legali. 1I-Qorti sejra tqis
iz-zewg aspetti f'dik I-ordni;

[lli dwar jekk huwiex minnu li I-attri¢ci ghandha sehem mid-dar li Novalabs
trid il-bejgh taghha b’subbasta, jirrizulta b’'mod ¢ar mill-provi mressqa li I-
post 39, Triq il-Knisja I-Qadima, fis-Siggiewi, inxtara waqt iz-zwieg u li
kienet tappartjeni lill-komunjoni tal-akkwisti, anke jekk fuq il-kuntratt tal-
akkwist deher zewgha Il-imharrek Geoffrey Vella wahdu bhala kap tal-
komunjoni tal-akkwisti kif kien isir gabel |-1 ta’ Dicembru 1993 meta
dahlu fis-sehh |-emendi migjuba bl-Att XXI tal-1993. Fil-kuntratt tal-firda

8 Dok “A”, fpagg. 5 — 6 tal-process

personali dan il-fatt die rikonoxxut u fil-fatt din il-proprjeta™ baqghet
indiviza bejn il-mizzewgin Vella. Dan il-fatt Novalabs taghrfu wkoll, meta
fit-Twegiba Mahlufa® taghha u kif ukoll waqt is-smiegh tal-kawza
taccetta li I-post kien gid tal-komunjoni tal-akkwisti li I-mizzewgin Vella
kellhom bejniethom sakemm infirdu®. Ghalhekk ma hemm I-ebda xkiel
jew kontestazzjoni biex tintlaga’ I-ewwel talba tal-attrici;

llli ghal dak li jirrigwarda s-siwi tal-atti tas-subbasta wiehed irid jara jekk
il-fatt li l-attrici ghandha sehem mid-dar li Novalabs talbet il-bejgh taghha
jwaqgqgax l-atti tal-istess subbasta;

lIli bhala punt ta’ tluq jrid jinghad li galadarba tintlaga’ l-ewwel talba,
ghandha tintlaga’ wkoll it-tieni talba li mhix ghajr korollarju tal-ewwel
mill-post, jirrizulta li I-proprjeta’ in kwistjoni mhix proprjeta’ esklussiva ta’
l-imharrek Vella. Novalabs tista’ tezegwixxi s-sentenza biss fuq hwejjed
id-debitur kanonizzat taghha, jigifieri I-imharrek Geoffrey Vella u mhux
ukoll fuq hwejjed l-attrici. L-imharrek Vella wahdu gie dikjarat li huwa d-
debitur taghha skond I-imsemmija sentenza u ghaldagstant I-effetti
taghha bhala titlu ezekuttiv jestendu biss fil-konfront tieghu. Ghall-attrici,
din is-sentenza ma taghmilx stat u m’'ghandhiex effett kontriha®.
Ghaliha hija res inter alios acta. Ghalhekk subbasta, |li mhix ghajr |-
ezekuzzjoni ta’ titlu ezekuttiv, tista’ tespleta I-effetti taghha fuq il-gid tal-
persuna ddikjarata debitur skond is-sentenza (li hija t-titolu ezekuttiv li
bis-sahha tieghu intalab il-bejgh b’irkant gudizzjarju), u ta’ hadd iktar;

[lli dan ma jfissirx li I-atti kollha tas-subbasta ma jiswewx. L-attric¢i tghid li
Novalabs sejset it-talba taghha biex tibda I|-process tal-bejgh fuq
asserzjoni “zbaljata u inkorretta” li I-post hu tal-imharrek Geoffrey Vella
wahdu. Qari xieraq tar-rikors promotur li bih Novalabs talbet il-bejgh
b’subbasta tal-post imsemmi juri li mkien ma nghad li Geoffrey Vella kien
is-sid wahdien tal-imsemmi post. Il-kliem li hemm fit-tieni paragrafu tar-
rikors ta’ Novalabs hu: “llli d-debitur Geoffrey Vella hu proprjetarju tal-
fond 39, Triq il-Knisja |-Qadima Siggiewi”. Dik id-dikjarazzjoni mhijiex u
la Zzbaljata u lanqas garriega, ghaliex I-imharrek Vella kien tabilhaqq il-
komproprjetarju (fis-sehem ta’ nofs mhux magsum) tal-post flimkien mal-
attrici;

i I-fatt li gid li jitgieghed f'subbasta ma jkunx il-gid esklussiv tad-debitur
subbastat ma jgibx li ma jiswiex il-process tal-bejgh b’irkant®®.  Dan

2 pag. 31 tal-process

1 Nota ta’ Sottomissjonijiet taghha fpag. 300 tal-process

2 Art. 237 tal-Kap 12

jghodd ukoll fejn il-gid ikun jaghmel mill-komunjoni tal-akkwisti ta’ wiehed
mid-debituri ezekutati u li jkunu nfirdu legalment®®. Il-proc¢ess tas-
subbasta (li ghandu min-natura ta’ att ezekuttiv) jibga’ jghodd safejn
jirrigwarda |-gid tal-persuna kanonizzata bhala debitri¢i bis-sahha ta’
titolu ezekuttiv li jkun fis-sehh;

llli fid-dawl ta’ dawn il-konsiderazzjonijiet il-Qorti tasal ghall-fehma |i t-
tieni talba attri¢i ghandha tintlaga’ biss limitatament. Ghalhekk, safejn I-
attri¢i targumenta li |-fatt li hija ghandha sehem mill-post iwaqgqga’ s-siwi
tal-process kollu tas-subbasta mitluba minn Novalabs, ma jidhirx li huwa
argument misthoqq fil-ligi;

[lli, madankollu, Novalabs tipprova tgajjem Il-argument Ili [-kreditu
kanonizzat li hija kisbet kontra |-imharrek Vella bis-sahha tas-sentenza
jorbot il-post kollu kemm hu ghaliex kien post li jaghmel mill-komunjoni
tal-akkwisti u |-mizzewgin Vella ma kinux illikwidawh u zammewh
bejniethom meta resqu ghall-kuntratt tal-firda personali;

llli I-Qorti ma tistax tagbel ma’ dak I-argument jew li b’dak I-argument isir
tigbid b’'mod li t-titolu ezekuttiv (jigifieri s-sentenza miksuba kontra |-
imharrek Vella) jigi jorbot ukoll sehem I-attrici mill-post subbastand;

[lli Novalabs tecepixxi li I-kuntratt tal-impjieg tar-ragel sar fiz-zmien meta
kienet ghadha triegi I-komunjoni tal-akkwisti bejnu u l|-attrici u ghalhekk
il-ksur tieghu jikkostitwixxi “dejn kontrattat waqt il-kors taz-zwieg tal-

attri¢i”; jghabbi lill-istess komunjoni tal-akkwisti u |-proprjeta’ li gabel
kienet tappartjeni lill-komunjoni tal-akkwisti. 1l-Qorti ma tagbilx. Filwaqt li
huwa minnu i I-kuntratt ta’ mpjieg — u allura [-pattijiet ikkuntrattati

permezz tieghu — sar waqt li kienet fis-sehh il-komunjoni tal-akkwisti,
dawn I-obbligazzjonijiet ma kinux, sakemm baqghet fis-sehh dik il-
komunjoni, “dejn jew indennizz dovut bhala rimedju civili” li jaghmlu
tajjeb ghalihom il-beni tal-istess komunjoni, kif irid l-artikolu 1327(f) tal-
Kodici Civili. Il-kundizzjoni kuntrattwali li l-imharrek Geoffrey Vella jaghti
pre-avviz ta’ sitt xhur ikkonverta ruhu f “dejn” u tat lok ghal “indennizz”
meta nkisret u mhux meta giet ikkuntrattata. Il-ksur sar wara |i I-
komunjoni tal-akkwisti giet xolta. Kien ikun differenti |-kaz kieku I-ksur
sar waqt li kienet ghadha fis-sehh il-komunjoni;

Illi fin-nota ta’ sottomissjonijiet responsiva taghha® Novalabs targumenta
li, meta fethet il-kawza kontra r-ragel (l-imharrek Vella), ma kellhiex
ghalfejn tharrek lill-mara (I-attrici Pisani) wkoll billi |-mertu kien

2 p A. AE 25.2.2013 fil-kawza fl-ismijiet Paul Cutajar et vs Paul Micallef (mhix appellata)
% par 8 fpag 301 tal-process

jikkoncerna I-impjieg tieghu u materji relatati mal-impjieg, skond I-artiklu
1322 tal-Kodi¢i Civili, ma jinhtigux I-intervent ta’ martu. Dan huwa
minnu. U li kieku |-kawza saret qabel il-kuntatt ta’ separazzjoni, I-
ezekuzzjoni kienet tista’ ssir fuq il-fond subbastand. Imma |-kawza saret
wara li giet xolta I-komunjoni tal-akkwisti u dwar ghemil li twettaq mas-
sentejn wara li I-mizzewgin Vella kienu nfirdu legalment. Ghaldagstant,
filwaqt li I-kawza setghet issir kontra r-ragel biss — u anzi ma setghetx tigi
nvoluta I-mara ghax langas hija legittimu kontradittur fir-rigward — |-effetti
taghha jiskattaw kontra I-gid tar-ragel biss u mhux ukoll kontra dak ta’
martu l-attrici;

[lli hija irrilevanti ghal kollox ghall-kaz tal-lum i¢-Cirkostanza li Novalabs
tishaq fugha dwar il-garanzija bankarja li |-attrici ghamlet flimkien ma’
zewgha wagqt iz-zwieg favur is-socjeta’ mharrka. Langas ma jiswa,
ghall-finijiet tal-kawza tallum li I-imharrek Vella assenja nofs I-ishma
tieghu f'Novalabs lill-attri¢i fil-kuntratt tal-firda personali;

llli fil-hames ecécezzjoni taghha Novalabs tghid i I-attrici ma setghetx
tressaq it-talbiet taghha fdin il-kawza, ghaliex kellha taghmilhom fl-
istadju opportun. Novalabs baqghet ma qalitx xX'inhuwa n-nuqgas li ged
tallega li sar min-naha tal-attri¢i. L-unika riferenza li taghmel hija fin-nota
ta’ sottomissjonijiet responsiva, b'riferenza ghall-artikolu 1326 tal-Kodici
Civili li m’ghandux x’jagsam mal-fattispecje ta’ dan il-kaz. Galadarba n-
nuggas ged tallegah Novalabs, kienet hija li kellha |-piz li tippruvah.
Apparti li din I-e¢¢ezzjoni hija sostnuta b’riferenza ghal gurisprudenza li
tirrigwarda fattispecje ghal kollox differenti minn dawk tal-kaz prezenti,
f'dan il-kaz ma jirrizultax li I-attrici ma haditx fwaqthom il-passi legali biex
thares il-jeddijiet taghha. In partikolari ma jirrizultax li ma pprocedietx
skond kif jitlob li jsir I-Artiklu 326 tal-Kap 12 minn terza persuna li titlob is-
sospensjoni ta’ subbasta. Mill-provi johrog ¢ar li I-attri¢i tabilhagq nediet
il-pro¢eduri li dehrilha kienu fwaqthom biex tipprova twaqagaf il-mixi ’l
quddiem tal-process tas-subbasta. Kellha tiftah din il-kawza ghaliex il-
provvediment li nghata mill-Qorti li quddiemha tressqu I-atti tas-subbasta
ordnat lill-attri¢i li tirregola ruhha bil-ftuh ta’ kawza;

lIli ghalhekk, il-Qorti ma ssibx li [-ec¢ezzjonijiet fil-mertu mgajmin minn
Novalabs huma misthoqga safejn jirrigwardaw I-interessi li [-attrici
ghandha fuq il-post subbastand;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tilga’ I-ewwel talba attriéi u ssib li l-attriéi hija sidt is-sehem ta’ nofs ('/,)
mhux maqgsum tal-post bin-numru disgha u tletin (39) u erbghin (40) (li
gabel kellu n-numru 36) fi Triq il-Knisja I-Qadima, fis-Siggiewi;

Tilga’ limitatament it-tieni talba attrici u dan safejn il-bejgh bis-subbasta
tal-imsemmi post fl-Atti tas-Subbasta numru mija u sebgha tal-elfejn u
hamsa (107/2005) jirreferu ghas-sehem tal-attrici mill-imsemmi post,
imma tichadha safejn Il-istess Atti jirrigwardaw is-sehem tal-imharrek
Geoffrey Vella mill-istess post;

Tichad |-e¢cezzjonijiet tal-kumpannija mharrka safejn inkompatibbli ma’
dak hawn deciz; u

Tordna li I-imharrkin ihallsu I-ispejjez tal-kawza.

Mogrija

Onor. Joseph R. Micallef LL.D.,
Imhallef

29 ta’ Settembru, 2016

Carmen Scicluna
Deputat Registratur

29 ta’ Settembru, 2016

29 ta’ Settembru, 2016



